
Kultura eta Turismo Departamentuak "Senderos y Miradores de los Paisajes del Vino" proiektua diruz lagundu dute Erdi Aldean 
Proiektua aurten Ardoa Ibilbidearen produktu turistikoaren barne hartutako nobedadeetako bat da, eta bertan 24 tokiko erakunde eta beste berrogeita hamar enpresa eta erakunde pribatu gehiago koordinatuta daude 
Ostirala, 2007ko ekainaren 15a  Kultura eta Turismo kontseilariak, Juan Ramón Corpas Mauleón, finantzazio hitzarmen bat sinatu du. Beraren bidez, bere Departamentuak 112.000 euroko diru-laguntza emango dio Erdi Aldeko Turismo Partzuergoari, “Senderos y Miradores de los Paisajes del Vino” proiektua garatzeko, Erdi Aldeko Ardo Ibilbidearen produktu turistikoko esparruan.

“Senderos y paisajes” aurten produktuaren barne hartutako nobedadeetako bat da. Aipatutako produktua abian jarri zenetik 2004. urtean, Kultura eta Turismo Departamentuak 420.948 euro eman ditu. 

“Senderos y Paisajes” proiektuaren aurrekontu orokorra 160.000 euro dira eta horietatik %70 Nafarroako Gobernuaren bidez finantzatuko da. Bideen eta Behatokien sarea  “La reserva de los sentidos” mezupean diseinatu da eta bertako eskaintza enoturisikoko osagarri bat da. Bertan, ardoaren inguruko ondare baliabideak eta naturalak murgiltzen dira. 

Helburu horretarako, proiektu honetan, lau behatoki eta bi bide turistiko gaitu dira, irizpide desberdinen arabera, besteak beste: zonaldeko egitura turistikoa, irisgarritasuna, existitzen diren azpiegiturak, dibertsitatea, aberastasuna, bertako panorama- eta ondare-berezitasuna edo ibilbideko beste baliabideekin duen konexioa.

Gaituko diren bidea San Martin Unx eta Nekeas bideak izango dira Añorben; biek ibilbide zirkularra eta 9 kilometro inguruko luzera dute, eta horien barruan, 4,5 kilometroko ibilbide motzago bat gaituko da. “San Martín Unx Bidea” “Geografia eta ardoaren” inguruan murgilduko da, 50 metroko desnibel bat izango du eta 8 interpretazio gune, gai desberdinekin, bidearen gai orokorrarekin lotuta.  Hein berean, “Nekeas Bidea”, desnibeleko 100 metrorekin,  “Kultura eta Ardoari" buruzkoa izango da eta aurrekoak bezala, zortzi interpretazio gune izango ditu. 

Hauek izango dira gaituko diren behatokiak: Miranda Argan,  “Los colores del paisaje del vino”; Adiosen, “La vida de la vid”; Larragan, “La génesis del vino”, eta Uxuen, “El vino en relieve”, horiek guztiak “Zentzumenen Erreserba" kontzeptuaren ingurukoak. Interpretazio gune bakoitzaren gaia bost zentzumenetako lauetako batekin lotuta egongo da: ikusmena, entzumena, usaimena eta ukimena, eta dastamen zentzua gordeta geldituko da Nafarroako Ardo Ibilbideko upeltegietako batean egindako amaierako bisitarako. Bertan, bidaiariak bere esperientzia paisaiako fruituak dastatuz osatuko du. 

Hauek izango dira azpiegitura berri hauek burutzeko garatuko diren lanak: lurraldeak garbitzea eta sasitza kentzea, seinaleak instalatzea, interpretazio materiala argitaratzea eta aisialdiko altzariak instalatzea. 
Nafarroako Ardoaren Ibilbidea

Nafarroako Gobernuaren politika turistikoko oinarrizko zutabeetako bat xedeko kalitatearen aldeko apustua da. Horri dagokionez, Kultura eta Turismo Departamentutik garapen plan desberdinak laguntzen ari dira, besteak beste, Nafarroako Mendi Xedeko Kalitate Plana, Iruñeko Turismo Bikaintasuneko Plana, eta Erdi Aldeko Ardoaren Ibilbideko Plana. 

Ardoa, baliabide turistiko gisa, oso garrantzitsua da, sortzen den herrietako kulturan eta tradizio historikoan parte hartzen duen elementu bat delako. Oso ezaugarri eta exijentzia espezifikoak dituen merkatu turistikoko segmentu bat da. 

Nafarroako Erdi Aldean, 24 erakundek 2004. urtetik lanean dihardute Ardoaren Ibilbideko produktu turistikoa sustatzeko eta finkatzeko, Zonaldeko Partzuergo Turistikoak koordinatuta. Azken hura programaren kudeaketa erakundea da, Nafarroako GObernuaren laguntzarekin. Horiekin batera, turismo eta ardo sektorean lan egiten duten hainbat erakunde eta enpresa pribatu laguntza-lanetan ari dira. Une honetan, guztira 74 erakunde dira.  

Proiektuak bertako ardo tradizio handia aprobetxatu nahi du, bertan txertatuta dagoen produktu turistiko bat sortzeko, ardo jardueretan, ostalaritzan, gastronomian eta kulturan oinarrituta, eta hein berean, eskualde guztiko baliabideak sustatu nahi ditu. 

2006ko uztailaren 28an, Nafarroako Erdi Aldeko Ardoaren Ibilbideak Turismoko Idazkaritza Nazionalaren ziurtagiria lortu zuen, Espainiako Ardoaren Ibilbidean parte hartzeko, eta horrela, Espainiako Ardoaren Ibilbideetako nazioarteko sustapen Klubean txertatu zen. Bertan, bestelako ardo-eskualde garrantzitsuek hartzen dute parte, besteak beste: Rias Baixas, Somontano, Penedés, Mancha Valdepeñas eta Jumillas.


Orain arte burutu diren jardueren artean honako hauek aipa daitezke: egoeraren eta ondorengo jarduera planen diagnostiko bat. Horien artean, produktu turistikoa artikulatzeko eta sustatzeko planak aurkitzen dira, eta azken horien artean, informazio euskarri guztiak, sustapen argitalpenak eta ezagutzeko bidaien antolaketa, eta Nafarroako Ardoaren Ibilbideko Seinaleak instalatzeko Plan baten diseinua aurkitzen dira. 

